
Projektni zadatak

Sažetak 
	Analiza zadovoljstva članica radom Saveza općina i gradova FBiH i Saveza opština i gradova RS 


	DRŽAVA
	Bosna i Hercegovina

	OBLAST
	Prikupljanje i analiza podataka

	NASLOV
	Analiza zadovoljstva članica (po jedna za svaki savez)

	VREMENSKI PLAN ZA ZADATAK
	Priprema: januar-februar 2026.g.
Analiza podataka: mart 2026.g.
Isporuka: kraj aprila 2026.g.

	ZADATAK
(procijenjeni)
	Zadatak se sastoji od provođenja dvije ankete, po jedne u svakom savezu. Koristit će se isti alati, ali je potrebno dostaviti dvije analize i  dva izvještaja.
· Savjetovanje i tehničko rješenje za alate za anketiranje – do 2 dana
· Analiza podataka – do 8 dana
· Interpretacija, shvatanje i validacija – do 3 dana
· Izvještavanje (tehničko i PowerPoint) –  do 8 dana



Pozadina
Savezi općina/opština i gradova u Bosni i Hercegovini (savezi) u svom razvoju oslanjaju se na strateške planove koji obuhvataju oblasti lobiranja i zagovaranja, pružanja usluga članicama, unaprijeđenja internih struktura te različite oblike saradnje sa članicama i drugim interesnim stranama.
Budući da su odgovorni prema svojim članicama, savezi provode redovno i sistematsko prikupljanje povratnih informacija kao jedan od ključnih alata za kontinuirano unapređenje učinka i uvođenje poboljšanja gdje god je to potrebno.
Aktuelne analize zadovoljstva članica predstavljaju nastavak istraživanja provedenog početkom 2023. godine, koje je omogućilo osnovno razumijevanje zadovoljstva i angažmana članica (ukupno 144 jedinice lokalne samouprave) u oba saveza u BiH [footnoteRef:1]-. Ove nove analize omogućavaju praćenje promjena tokom vremena i daju smislen doprinos učenju, planiranju i postavljanju prioriteta oba saveza. [1:  Istraživanje iz 2023. godine obuhvatilo je sljedeće teme: Socio-demografske karakteristike, zadovoljstvo radom saveza, evaluacija usluga koje koje savezi pružaju svojim članicama, procjena potreba i prijedloga članica za regulatorne promjene s ciljem poboljšanja položaja lokalne samouprave, iskustvo u radu sa savezima.
] 

U okviru analiza iz 2023. godine, savezi su prikupili mišljenje približno 50% članica, pri čemu je zabilježeno pretežno pozitivno mišljenje o radu oba saveza.
Svrha i upotreba analiza 
Cilj:
· Prikupiti povratne informacije o korisnosti usluga, kao i o aktivnostima zagovaranja i lobiranja, s ciljem unaprijeđenja učenja o ključnim područjima strateškog razvoja oba saveza.
· Osigurati sistematsko poređenje s rezultatima anketa iz 2023. godine za odabrane pokazatelje, uključujući ukupno povjerenje, angažman i zadovoljstvo članica. Ovo poređenje je usklađeno i s projektnim pokazateljima u okviru Projekta „Jačanje kapaciteta saveza u BiH“ uz podršku Side i SDC-a. 
· Identifikovati interese i prioritete članica u odnosu na specifične tematske oblasti i prioritetne politike.
Rezultati anketa će se koristiti za:
· Izvještavanje o napretku ključnih pokazatelja tijelim i organima dva saveza.
· Obezbjeđivanje ključnih podataka za završno izvještavanje u okviru dugoročnog projekta usmjerenog na jačanje kapaciteta saveza u BiH.
· Postavljanja prioriteta te planiranja usluga za članice, kao i aktivnosti lobiranja i zagovaranja.
· Korištenje relevantnih informacija za nove projektne aktivnosti dva saveza (pristupanje EU, pristup strukturi pregovora, pristup finansiranju EU, rodnoj ravnopravnosti, itd.).
Metodologija ankete
Ciljna publika za anketu:
· Anketa je namijenjena za 144 jedinice lokalne samouprave u BiH, članicama saveza. To podrazumijeva dvije odvojene ankete: jednu za 80 članica u Federaciji BiH i drugu za 64 članice u Republici Srpskoj.
· Za razliku od ankete iz 2023. godine, gdje je tražen jedan odgovor po članici, nova anketa će biti poslana većem broju pažljivo identificiranih zaposlenika u svakoj JLS, na osnovu njihovog nivoa angažmana sa savezima u ključnim tematskim oblastima. Cilj je prikupljanje povratnih informacija zasnovanih na stvarnoj interakciji i poznavanju inicijativa. Zbog toga će anketni alat morati registrirati odgovarajuće demografske podatke kako bi bila omogućena disagregirana analiza.
· Ovim pristupom testira se hipoteza da li intenzivniji angažman članica korelira s višim nivoom povjerenja, zadovoljstva i percepcije korisnosti usluga saveza.
· Kako bi se osigurala kvalitetna provedba, savezi će pripremiti listu relevantnih osoba kojima će anketa biti dostavljena.
· Na ovaj način omogućit će poređenja prema različitim kriterijima u analizi: između JLS, između sličnih pozicija/funkcija (npr. gradonačelnik, koordinator za saradnju sa savezom, itd.), prema nivou interakcije, tematskim oblastima, veličini općine i drugim relevantnim varijablama.
Fokus ankete:
Ankete će tražiti povratne informacije o ključnim prioritetnim područjima u proteklim godinama, uključujući:
· Tematska područja zagovaranja i lobiranja te usluge članicama:
· Finansije lokalne samouprave
· EU integracije
· Rodna ravnopravnost
· Socijalna zaštita
· Angažman članica – načini i razlozi učešća ili neučešća (povjerenje, angažman, motivacija i barijere)
Ključni indikatori učinka koji će biti uključeni u ankete
POVJERENJE
· Procenat članica/partnera/interesnih strana koji navode visok nivo povjerenja u saveze. (Indikator 1.1 – projektni okvir rezultata)
ANGAŽMAN
· Nivo aktivnosti članica u odborima, mrežama i radnim grupama. (Indikator 2.1.1)
ZADOVOLJSTVO
· Ukupan nivo zadovoljstva članica radom saveza.
· Stopa zadovoljstva radom saveza u oblastima: finansije i upravljanje resursima, utjecaj EU integracija, pristup finansiranju, lokalizacija SDG 5. (Indikator 2.1)
· Povratne informacije članica o kvalitetu i relevantnosti help-deskova i savjetodavnih usluga u navedenim oblastima. (Indikator 2.2.1)
· Broj poboljšanih usluga, standarda i administrativnih procedura u lokalnim zajednicama uz podršku saveza. (Strateški indikator FBiH i RS)
ZAGOVARANJE I LOBIRANJE
· Poboljšanje kvaliteta angažmana saveza u zastupanju interesa članica pri izradi ključnih zakona. (RS)
· Procjena članica o efikasnosti zagovaranja saveza u oblastima: finansije i resursi, EU integracije, lokalizacija SDG 5 — i u kojoj mjeri savezi predstavljaju njihov glas i prioritete, uz disagregaciju prema tipu općine. (Indikator 3.1)
· Povećanje ili očuvanje prihoda lokalnih zajednica uslijed inicijativa saveza (grantovi, izmjene zakona, sprječavanje nepovoljnih propisa, EU mehanizmi finansiranja, prakse mobilizacije prihoda). (Strateški indikator FBiH i RS)
















Metode anketiranja:
· Pismena anketa putem online alata (npr. SurveyMonkey, Microsoft Forms ili slične platforme), koja će sadržavati kombinaciju zatvorenih i otvorenih pitanja.
· 1–2 fokus grupe radi prikupljanja dubljih povratnih informacija, posebno od manje aktivnih članica. Fokus grupe će provoditi savezi kao nosioci aktivnosti. One će biti usmjerene primarno na teme povjerenja i angažmana te na razumijevanje razloga niže aktivacije: zašto određene članice nisu aktivne, šta bi ih potaknulo na veću participaciju i kako učiniti diskusije sadržajnijim i korisnijim.
Angažovanje lokalnog eksperta/kompanije
· Proces provođenja ankete treba doprinijeti jačanju internih kapaciteta saveza za buduća istraživanja i anketiranja. Angažovani eskpert/kompanija koji će voditi tehnički dio procesa, će pružati smjernice savezima i prenijeti potrebne alate za buduće cikluse istraživanja.
	Zadatak
	Ekspert/kompanije
	Savezi

	Identifikovati alat za anketiranje na osnovu utvrđenih ključnih pitanja saveza
	Facilicitacija izrade alata na osnovu dogovora 
	Definisanje oblasti i pitanja. Učešće na sastancima za izradu alata za anketiranje. Konsultacije sa članicama. 

	Prikupljanje podataka - anketa
	U dogovoru sa savezima osigurati osigurati potpuno funkcionalnu disagregaciju rezultata
	Identificira ciljeve (na osnovu kriterija: uključenost članica, kontakti) za svaku JLS.
Dostavlja informacije i anketu kontakt osobama i gradonačelnicima.

	Analiza podataka
	Obrada i validacija podataka
analiza podataka, uključujući disagregaciju i
vizualizacija ključnih nalaza

	

	Interpretacija podataka i formuliranje zaključaka
	Predstavlja nalaze savezima radi radi njihove validacije i tumačenja
	Aktivno učešće u interpretaciji i formulisanju zaključaka

	Prikupljanje podataka kroz fokus grupe
	Priprema vodiča za diskusiju u fokus grupama, prisustvo u fokus grupama, pomaže pri izradi zaključaka 
	Provode fokus grupe

	Izrada izvještaja
	Izrada dva izvještaja (po jedan za svaki savez) na engleskom i BHS jezicima o rezultatima ankete – uključujući i desagregirane podatke;
Izrada PowerPoint prezentacija o ključnim nalazima istraživanja na engleskom i BHS jezicima;
Dostavljanje konačnih izvještaja i podataka savezima
	Aktivno učešće u izradi finalnih izvještaja 

	Diseminacija
	Aktivno učešće u prezentaciji nalaza na dogovorenim sastanacima 
	Odgovorni za diseminaciju rezultata 



Lokalni stručnjak/ kompanija 
· Lokalni stručnjak/kompanija će izraditi detaljan plan rada, uključujući metodološki pristup i vremenski okvir, te ga usaglasiti s oba saveza.
· Identifikacija alata za anketiranje, zasnovanog na informacijama i u dogovoru sa savezima. 
· Detaljna obrada i analiza rezultata ankete, uz pripremu izvještaja koji uključuje i dezagregirane podatke (po jedna za svaki Savez).
· Kreiranje baze podataka prikupljenih odgovora (dvije odvojene baze – po jedna za svaki Savez).

Savez općina i gradova Federacije Bosne i Hercegovine zadržava pravo da izmjeni uslove Opisa poslova u bilo kom trenutku.

